
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻՑ ՍՏԱՑՎԱԾ ԿԱՐԾԻՔՆԵՐԻ

	Առաջարկության հեղինակը
	Առաջարկության և դիտողության պարզաբանումը
	ՀՀ կրթության, գիտության, մշակույթի և սպորտի նախարարության  պարզաբանումները և հիմնավորումները

	ՀՀ քաղաքաշինության կոմիտե

28.10.2020թ.
№ 01/16.1/8380-2020
	1. Նախագծի N8 հավելվածում «1045» ծրագրի «32001. Նախնական մասնագիտական (արհեստագործական) և միջին մասնագիտական ուսումնական հաստատությունների շենքային պայմանների բարելավում» միջոցառման «ք. Վանաձորի գյուղատնտեսական պետական քոլեջի վերակառուցում» օբյեկտի տեխնիկական հսկողության ծառայության 71351540-1 տողի 456119 դրամ թիվը փոխարինել 451119 դրամ թվով: 
Կատարված փոփոխության արդյունքում փոփոխել նաև վերը նշված օբյեկտին հատկացվող ընդհանուր գումարը՝ 6348.7 հազար դրամի փոխարեն 6343.7 հազար դրամ և այն արտահայտել բոլոր հավելվածներում:	  
	Ընդունվել է 
Կատարվել է համապատասխան փոփոխություն


	
	2. Միաժամանակ հայտնում եմ, որ «Արթուր Ալեքսանյանի անվան հունահռոմեական ըմբշամարտի մանկապատանեկան դպրոցի նոր սպորտային համալիրի կառուցման աշխատանքների ձեռքբերման համար ՀՀ քաղաքաշինության կոմիտեն ՀՀ վարչապետի 2020 թվականի հոկտեմբերի 6-ի  N 02/16.4/44619-2020 հանձնարարականի հանաձայն  կազմակերպել է գնումների գործընթաց «Գնումների մասին» օրենքի 15-րդ հոդվածի 6-րդ մասով ամրագրված դրույթներին համապատասխան:
Գնումների գործընթացի ժամկետներով պայմանավորված կանխատեսվում է, որ պայմանագիր կարող է կնքվել  միայն 2021 թվականի հունվարին:
Հաշվի առնելով վերոգրյալը ՀՀ քաղաքաշինության կոմիտեն գտնում է, որ «Արթուր Ալեքսանյանի անվան հունահռոմեական ըմբշամարտի մանկապատանեկան դպրոցի նոր սպորտային համալիրի կառուցման աշխատանքների համար ֆինանսավորում հատկացնելու խնդրին անդրադառնալ համապատասխան պայմանագրի կնքումից հետո և առաջարկում է այն հանել Նախագծից:
	Ընդունվել է 
Կատարվել է համապատասխան փոփոխություն


	ՀՀ
ֆինանսների նախարարություն

28.10.2020թ.
№ 01/8-4/16156-2020
	ՀՀ վարչապետի 2020 թվականի հոկտեմբերի 6-ի N 02/16.4/44619-2020 հանձնարարականի շրջանակներում՝ ՀՀ կրթության, գիտության, մշակույթի և սպորտի նախարարությունը պետք է ներկայացներ «Արթուր Ալեքսանյանի անվան հունահռոմեական ըմբշամարտի մանկապատանեկան դպրոց» նոր սպորտային համալիրի կառուցման աշխատանքների կատարման բյուջետային հատկացումների ստորադաս կարգադրիչի փոփոխման վերաբերյալ ՀՀ կառավարության որոշման նախագիծ: Ներկայացված Նախագծում բացի վերը նշված օբյեկտից առաջարկվում է վերաբաշխում կատարել նաև մի շարք կրթական, մշակութային նոր օբյեկտներին, ինչպես նաև «1192» ծրագրի «11017» միջոցառման չբաշխված միջոցներին: 
Հաշվի առնելով վերոգրյալը, ինչպես նաև Հայաստանի Հանրապետությունում հայտարարված ռազմական դրությունն առաջարկում ենք քննարկել՝ բացի «Արթուր Ալեքսանյանի անվան հունահռոմեական ըմբշամարտի մանկապատանեկան դպրոց» նոր սպորտային համալիրի կառուցման աշխատանքների 150,000.0 հազար դրամի հատկացման, Նախագծով վերաբաշխվող մնացած գումարները ՀՀ 2020 թվականի պետական բյուջեով նախատեսված ՀՀ կառավարության պահուստային ֆոնդ ուղղելու հնարավորության հարցը։ 
	Չի ընդունվել
«Արթուր Ալեքսանյանի անվան հունահռոմեական ըմբշամարտի մանկապատանեկան դպրոց» նոր սպորտային համալիրի կառուցման աշխատանքների կատարման բյուջետային հատկացումների ստորադաս կարգադրիչի փոփոխումը հանվել  է նախագծից՝ հիմք ընդունելով ՀՀ քաղաքաշինության կոմիտեի գրությունը:
Նախագծում ներառված են ներկա դրությամբ խիստ անհրաժեշտություն ունեցող կատարվելիք ծախսերի գծով վերաբաշխումները /ուսումնական պրոցեսը և թատրոնների բնականոն գործունեությունը ապահովելու համար/


	
	Նախագծին կից ներկայացված չեն Ալ. Սպենդիարյանի անվան օպերային և բալետի ազգային ակադեմիական թատրոնի ուժային տրանսֆորմատորային ենթակայաններ N 19 արևմտյան և արևելյան թևերի մուտքային անջատիչների ՊԱՄ համակարգի և ռելեական պաշտպանության վերազինման և հակահրդեհային հրդեհաազդարարման և համակարգի վերազինման, վերանորոգման աշխատանքների փորձագիտական դրական եզրակացությունները:
	Ընդունվել է 
Համապատասխան փաստաթղթերը կցվում են 


	
	Նախագծի բոլոր հավելվածներում «1168» ծրագրի «32008» միջոցառումը առաջարկում ենք միավորել «32001» միջոցառման հետ:
	Ընդունվել է 
Կատարվել է համապատասխան փոփոխություն

	
	3.	Նախագծի N 8 հավելվածով ներկայացված գնումների պլանում նախատեսվում է կատարել նվազեցումներ՝
- «1045» ծրագրի «32001» միջոցառման 45611100-507 ԳՄԱ կոդով կրթական օբյեկտների հիմնանորոգում գնման առարկայի տողից 17,877.6 հազար դրամ, այնինչ էլեկտրոնային գնումների համակարգում առկա տեղեկատվության համաձայն նշված տողում մնացորդային գումարներ առկա չեն,
- «1148» ծրագրի «32003» միջոցառման 45211138-502 ԳՄԱ կոդով մարզական դահլիճների կառուցման աշխատանքներ գնման առարկայի տողից 78,034.8 հազար դրամ: Հաշվի առնելով, որ նշված տողում մուտքագրված է պայմանագիր՝ 59,223.6 հազար դրամ արժեքով, իսկ առկա տնտեսումը կազմում է 5,922.4 հազար դրամ, ուստի պայմանագիրը լուծելու դեպքում տվյալ տողում վերականգնվող գումարը բավարար չի լինի Նախագծով նախատեսվող նվազեցումը կատարելու համար,
- 771351540-137 և 71351540-135 ԳՄԱ կոդերով տեխնիկական հսկողության ծառայություններ գնման առարկայի տողերից, սակայն նշված տողերից յուրաքանչյուրի հատկացումների շրջանակներում կազմակերպվել են գնման գործընթացներ և կնքվել են պայմանագրեր՝ 1 չափաբաժնում ներառելով 5 տարբեր կրթական հաստատությունների շինարարական աշխատանքների որակի նկատմամբ տեխնիկական հսկողության ծառայություններ, ինչով պայմանավորված, պարզ չէ, թե ինչպես է որոշվել տվյալ օբյեկտների գծով կատարվող նվազեցումների չափը,
- «1045» ծրագրի «32001» միջոցառման 71351540-137 ԳՄԱ կոդով տեխնիկական հսկողության ծառայություններ գնման առարկայի և «1183» ծրագրի «32004» միջոցառման 98111140-50 ԳՄԱ կոդով հեղինակային հսկողության ծառայություններ գնման առարկայի տողերից, այնինչ վերջիններիս մասով առկա են կնքված և հաշվառված պայմանագրեր: Եթե նվազեցումներին կատարումն իրականացվելու է կնքված պայմանագրերը ՀՀ կառավարության 04.05.2017թ. N 526-Ն որոշմամբ հաստատված 33-րդ կետի 9-րդ ենթակետով սահմանված կարգավորման հիմքով՝ երկկողմ համաձայնության լուծելու հիմքով, ապա առաջարկություններ չունենք:
	Ընդունվել է 


- առկա են տեխնիկական խնդիրներ, որոն պատճառով էլեկտրոնային գնումների համակարգում գումարը չի երևում, խնդրի վերաբերյալ տեղեկացվել է ՀՀ ֆինանսների նախարարություն, մոտ օրերս խնդիրները կշտկվեն

Կատարվել է համապատասխան փոփոխություն










Պայմանագիրը կցվում է, դրանում երևում է ամեն օբյեկտի չափաբաժինը: Նախագծով նվազեցվում են պայմանագրի գումարները և տնտեսումները









Պայմանագրերը լուծելու համաձայնություններն առկա են և կցված են փաթեթում


	
	Նախագծի N 8 հավելվածով ներկայացված գնումների պլանում անհրաժեշտ է ճշտել «21001» միջոցառման անվանումը:
	Ընդունվել է 
Կատարվել է համապատասխան փոփոխություն

	
	Նախագծով նախատեսվում է 1,050.0 հազար դրամ հատկացնել ՀՀ կրթության, գիտության, մշակույթի և սպորտի նախարարության և «Ակուռատ Գրուպ» ՍՊԸ-ի միջև 25.10.2019թ. կնքված թիվ ՀՀՄՆԳՀԾՁԲ-19/44 պայմանագրի շրջանակներում 2020թ. կատարված նախագծային աշխատանքների դիմաց վճարումներ կատարելու նպատակով: Նկատի ունենալով, որ Նախագծին կից ներկայացված՝ պայմանագրի կողմերի միջև 16.10.2020թ. հաստատված հանձնման-ընդունման արձանագրության համաձայն՝ կազմակերպության նկատմամբ հաշվարկվել է 106.05 հազար դրամի չափով տույժ-տուգանք և վճարման ենթակա գումարը կազմում է 943.95 հազար դրամ, ուստի առաջարկում ենք գնումների պլանում ներառել հիշյալ գումարը:
	Ընդունվել է 
Կատարվել է համապատասխան փոփոխություն

	
	Նախագծի 2-րդ կետով նախատեսվում է ՀՀ Կոտայքի մարզի Չարենցավան համայնքի Դ. Բեջանյանի Ճանապարհաշինարարներ արձանի վերականգնման աշխատանքները ձեռք բերել «Մանուկյան Քնսթրաքշն» ՍՊԸ-ից՝ հիմք ընդունելով «Գնումների մասին» ՀՀ օրենքի 23-րդ հոդվածի 1-ին մասի 1-ին կետը: 
Այս կապակցությամբ հայտնում ենք, որ հստակեցման անհրաժեշտություն ունի հիշյալ հիմքով մեկ անձից գնումների ձևով պայմանագրի կնքման հանգամանքը, նկատի ունենալով, որ՝
- նախագծին կից ներկայացված՝ Էմմա Բեջանյանի կողմից տրված լիազորագրի համաձայն Դավիթ Բեջանյանի «Ճանապարհաշինարարներ» ստեղծագործությունը նույն չափերով նախագծելու և մեկ օրինակ դրվագելու և տնօրինելու բացառիկ իրավունքը փոխանցված է Ռաֆայել Մանուկյանին, այլ ոչ թե հիշյալ կազմակերպությանը,
- եթե ՀՀ օրենսդրությամբ սահմանված կարգով պատվիրատուի մոտ առկա է հեղինակային և հարակից իրավունքներով պայմանավորված մեկ անձից գնումների կատարման հիմքեր, ապա բացակայում է 2-րդ կետով նախատեսված կարգավորումը Նախագծում ներառելու անհրաժեշտությունը, հաշվի առնելով, որ գործող կարգավորումը արդեն իսկ պատվիրատուին տալիս է նման հիմքերի առկայության դեպքում գնումը մեկ անձից գնման ձևով իրականացնելու հնարավորություն:
Հայտնում ենք նաև, որ եթե գնումն իրականացվում է «Գնումների մասին» ՀՀ օրենքի 23-րդ հոդվածի 1-ին մասի 1-ին կետի հիմքով, ապա այդ պարագայում կիրառելի չեն ՀՀ կառավարության 04.05.2017թ. N 526-Ն որոշմամբ հաստատված կարգի 21-րդ կետի 1-ին ենթակետի «դ» պարբերության պահանջները:
	Ընդունվել  է ի գիտություն
Ռաֆայել Մանուկյանը, ում փոխանցվել  է Դավիթ Բեջանյանի «Ճանապարհաշինարարներ» ստեղծագործությունը նույն չափերով նախագծելու և մեկ օրինակ դրվագելու և տնօրինելու բացառիկ իրավունքը, հանդիսանում է «Մանուկյան Քնսթրաքշն» ՍՊԸ-ի հիմնադիր-տնօրեն /հիմնավորող փաստաթղթերը կցվում են/:

	ՀՀ
արդարադատության նախարարություն

27.10.2020թ.
№ 01//24106-2020
	1. Նախագծի վերնագրում խոսք է գնում միայն Հայաստանի Հանրապետության 2020 թվականի պետական բյուջեում վերաբաշխում, Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ և լրացումներ կատարելու մասին, մինչդեռ Նախագծի 1-ին կետում բացի վերաբաշխում կատարելուց «Հայաստանի Հանրապետության 2020 թվականի պետական բյուջեի մասին» օրենքի N 1 հավելվածի N 3 աղյուսակում նախատեսվում է կատարել փոփոխություններ և լրացում: Միևնույն ժամանակ, Նախագծով նախատեսվում է սահմանել նաև մեկ անձից գնում կատարելու գործընթացին առնչվող դրույթներ, ինչպես նաև դրույթներ, որոնք վերաբերվում են առանձին կազմակերպություններին գումարներ հատկացնելուն:
 Այս առումով հիմք ընդունելով «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջները՝ անհրաժեշտ է Նախագծի վերնագիրը համապատասխանեցնել Նախագծով առաջարկվող կարգավորումների բովանդակությանը:
Բացի այդ, հիմք ընդունելով «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջները և նկատի ունենալով Նախագծի 1-ին կետում ամրագրված իրավակարգավորումը՝ անհրաժեշտ է Նախագծի վերնագրում նշված «Հայաստանի Հանրապետության 2020 թվականի պետական բյուջեում» բառերը փոխարինել «Հայաստանի Հանրապետության 2020 թվականի պետական բյուջեի մասին» օրենքում» բառերով:
	Չի ընդունվել

Նախագծով նախատեսվում է կատարել վերաբաշխում ՀՀ 2020 թվականի բյուջեում, ինչը կատարվում է ՀՀ կառավարության 2019 թվականի դեկտեմբերի 26-ի N 1919-Ն որոշման և «Հայաստանի Հանրապետության 2020 թվականի պետական բյուջեի մասին» օրենքի մեջ փոփոխությունների և լրացումների կատարմամբ, գնման ձևը մեկ անձից դարձնելը նույնպես իրականացվում է անվանացանկի (ՀՀ կառավարության 2019 թվականի դեկտեմբերի 26-ի N 1919-Ն որոշման հավելված N 10) փոփոխությամբ, և այդ ամբողջն արտացոլված և՛ Նախագծին կից հավելվածներում, և՛ Նախագծի 1-ին կետում, հետևաբար և Նախագծի վերնագիրը համապատասխանում է Նախագծի բովանդակությանը:
Ինչ վերաբերում է վերնագրում «Հայաստանի Հանրապետության 2020 թվականի պետական բյուջեում վերաբաշխում» կատարելուն, ապա վերաբաշխում օրենքում չի կարող կատարվել, այլ օրենքում կատարվում են փոփոխություններ և/կամ լրացումներ, որոնցով արտացոլվում  է բյուջեում կատարվող վերաբաշխումը:

	
	2. Հիմք ընդունելով «Նորմատիվ իրավական ակտերի մասին» օրենքի 18-րդ հոդվածի 3-րդ մասում սահմանված պահանջները՝ անհրաժեշտ է Նախագծի նախաբանում «Հայաստանի Հանրապետության բյուջետային համակարգի մասին» բառերից հետո նշված «Հայաստանի Հանրապետության» բառերը հանել: Նույն դիտարկումը վերաբերելի է նաև Նախագծի 1-ին կետում «Հայաստանի Հանրապետության 2020 թվականի պետական բյուջեի մասին» բառերից հետո նշված «Հայաստանի Հանրապետության» բառերին և Նախագծում նախատեսված համանման այլ կարգավորումներին:
	Ընդունվել է 
Կատարվել են համապատասխան փոփոխություններ

	
	3. Նախագծի նախաբանում որպես ենթաօրենսդրական նորմատիվ իրավական ակտի ընդունման լիազորող նորմ նշված է «Հայաստանի Հանրապետության բյուջետային համակարգի մասին» օրենքի 23-րդ հոդվածի 3-րդ մասը: Այս առումով հիմք ընդունելով «Նորմատիվ իրավական ակտերի մասին» օրենքի 13-րդ հոդվածի 1-ին մասի պահանջները և նկատի ունենալով այն հանգամանքը, որ Նախագծով նախատեսվում է սահմանել նաև մեկ անձից գնում կատարելու գործընթացին առնչվող դրույթներ՝ անհրաժեշտ է Նախագծի նախաբանում հղում կատարել նաև գնման ընթացակարգը կարգավորող օրենսդրության համապատասխան դրույթներին:
	Ընդունվել է 
Կատարվել է համապատասխան լրացում

	
	4. Հիմք ընդունելով «Նորմատիվ իրավական ակտերի մասին» օրենքի 17-րդ հոդվածի 8-րդ և 18-րդ հոդվածի 6-րդ մասերում սահմանված պահանջները՝ անհրաժեշտ է Նախագծի 2-րդ կետում ենթաօրենսդրական նորմատիվ իրավական ակտին հղում կատարելիս նշել այդ իրավական ակտի կրճատ անվանումը: Նույն դիտարկումը վերաբերելի է նաև Նախագծի 6-րդ կետին:
	Ընդունվել է 
Կատարվել են համապատասխան փոփոխություններ

	
	5. Միևնույն ժամանակ, հարկ ենք համարում նշել, որ Նախագծին կից ներկայացված հիմնավորմամբ (այսուհետ նաև՝ Հիմնավորում) նշվում է նաև ՀՀ քաղաքաշինության կոմիտեին՝ «ք. Վանաձորի գյուղատնտեսական պետական քոլեջ» ՊՈԱԿ-ի վերակառուցման ընթացող աշխատանքների տեխնիկական հսկողության և հեղինակային հսկողության ծառայությունների ապահովման համար 6,348.7 հազար դրամ գումար հատկացնելու, ՀՀ Կոտայքի մարզի Չարենցավան համայնքի Դ. Բեջանյանի Ճանապարհաշինարարներ արձանի վերականգնման և տարածքի բարեկարգման նախագծային փաստաթղթերի մշակման ու ծախսերի գնահատման ծառայության մատուցման շրջանակներում 2019 թվականի հոկտեմբերի 25-ին ՀՀ մշակույթի նախարարության և Ակուռատ Գրում ՍՊ ընկերության միջև կնքված ՀՀՄՆԳՀԽՁԲ-19/44 ծածկագրով երկկողմ պայմանագրի ամբողջական ֆինանսավորման համար 1,050.0 հազար դրամ հատկացնելու և ՀՀ 2020 թվականի պետական բյուջեով նախատեսված «1163. Մասսայական սպորտ» ծրագրի «12001. Աջակցություն համայնքներին մարզական հաստատությունների շենքային պայմանների բարելավման համար» միջոցառման շրջանակներում նախատեսված 150,000.0 հազար դրամ գումարը ՀՀ քաղաքաշինության կոմիտեին՝ «Արթուր Ալեքսանյանի անվան հունահռոմեական ըմբշամարտի մանկապատանեկան դպրոց-ի նոր սպորտային համալիրի կառուցման աշխատանքների մեկնարկման համար հատկացնելու մասին, մինչդեռ նշված կարգավորումները Նախագծին կից ներկայացված հավելվածներում ներառված լինելով Նախագծում արտացոլված չեն:
	Չի ընդունվել
Նախագծի 1-ին կետով նախատեսվում  է կատարել փոփոխություններ և լրացումններ ՀՀ կառավարության 2019 թվականի դեկտեմբերի 26-ի N 1919-Ն որոշման մի շարք հավելվածներում, և հենց այդ փոփոխությունների ու լրացումների մեջ է ներառված, օրինակ, «Արթուր Ալեքսանյանի անվան հունահռոմեական ըմբշամարտի մանկապատանեկան դպրոց-ի նոր սպորտային համալիրի կառուցման աշխատանքների մեկնարկման համար նախատեսված միջոցառման ԲՍԿ-ի փոխարինումը, կամ այս կամ յան օբյեկտին գումարի հատկացումը, ինչը, բնականաբար, առանձին կետով նախագծում չի կարող արտացոլվել և չի արտացոլվում:

	
	Բացի այդ, հարկ ենք համարում նաև նշել, որ Նախագծին կից ներկայացված հիմնավորմամբ նախատեսված մի շարք ֆինանսական ցուցանիշներ չեն համապատասխանում Նախագծին կից ներկայացված հավելվածներում նախատեսված ցուցանիշներին, մասնավորապես՝ օրինակ՝ Նախագծին կից ներկայացված N 3 հավելվածում արտացոլված ցուցանիշներից պարզ է դառնում, որ Չարենցավան համայնքի «Ճանապարհաշինարարներ արձանի վերականգնման համար նախատեսվում է հատկացնել 151, 982.9 հազար դրամ գումար, մինչդեռ Նախագծին կից ներկայացված հիմնավորմամբ նշվում է ՀՀ Կոտայքի մարզի Չարենցավան համայնքի Դ. Բեջանյանի Ճանապարհաշինարարներ արձանի վերականգնման և տարածքի բարեկարգման նախագծային փաստաթղթերի մշակման ու ծախսերի գնահատման ծառայության մատուցման շրջանակներում 2019 թվականի հոկտեմբերի 25-ին ՀՀ մշակույթի նախարարության և Ակուռատ Գրում ՍՊ ընկերության միջև կնքված ՀՀՄՆԳՀԽՁԲ-19/44 ծածկագրով երկկողմ պայմանագրի ամբողջական ֆինանսավորման համար 1,050.0 հազար դրամ հատկացնելու մասին:
	Չի ընդունվել
Նախագծին կից ներկայացված հիմնավորմամբ նախատեսված բոլոր ֆինանսական ցուցանիշները համապատասխանում են Նախագծին կից ներկայացված հավելվածներում նախատեսված ցուցանիշներին, մասնավորապես բերված օրինակով ներկայացված Չարենցավան համայնքի «Ճանապարհաշինարարներ արձանի վերականգնման համար գումար չի հատկացվում, այլ ընդհակառակը՝ նվազեցվում է. 151982,9 հազար դրամ գումարը հավելվածներում բերված է փակագծերի մեջ: Ինչ վերաբերում է հատկացվող 1050,0 հազար դրամ գումարին, ապա այն հատկացվում է նույն օբյկետի նախագծման, այլ ոչ թե վերականգնման աշխատանքների դիմաց վճարման կատարման համար՝ լրիվ այլ հոդված է, ինչը արտացոլված է Նախագծի թե՛ 2-րդ, թե՛ 3-րդ հավելվածներում:

	
	Միաժամանակ, հարկ ենք համարում նաև նշել, որ Նախագծին կից ներկայացված հավելվածներում ներառված մի շարք տվյալներ Նախագծում և Նախագծին կից ներկայացված հիմնավորմամբ նախատեսված չեն: Մասնավորապես՝ օրինակ՝ Նախագծին կից ներկայացված հավելվածներում ներառված կարգավորումներից պարզ է դառնում, որ հավելվածներում խոսք է գնում նաև Արամ Մանուկյանի անվան մարզառազմական մասնագիտացված դպրոց պետական ոչ առևտրային կազմակերպության համար մարզադահլիճ կառուցելու նպատակով գումար հատկացնելու մասին, մինչդեռ ներկայացված Նախագծում և դրանց կից հիմնավորմամբ այդ մասին որևէ նշում առկա չէ: Նույնը վերաբերվում է նաև Նախագծին կից ներկայացված N 4 հավելվածում նշված, սակայն Նախագծում և Նախագծին կից ներկայացված հիմնավորման մեջ չնախատեսված այլ տվյալներին:
Այս առումով անհրաժեշտ է Նախագծով, Նախագծի հիմնավորմամբ և Նախագծին կից ներկայացված հավելվածներում նշված դրույթները համապատասխանեցնել միմյանց:
	Չի ընդունվել
Արամ Մանուկյանի անվան մարզառազմական մասնագիտացված դպրոց պետական ոչ առևտրային կազմակերպության համար մարզադահլիճ կառուցելու նպատակով գումար չի հատկացվում, այլ ընդհակառակը՝ նվազեցվում է. 66628,6 հազար դրամ գումարը հավելվածներում բերված է փակագծերի մեջ: Ինչ վերաբերում է յուրաքանչյուր գումարի նվազեցման վերաբերյալ հիմնավորման մեջ, առավել ևս նախագծի կետերում արտացոլված չլինելուն, ապա դա երկուսում էլ արտացոլվում է «բյուջեում վերաբաշխում» և «ՀՀ կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ և լրացումներ» բառերով, ինչն էլ արտացոլված է հավելվածներում: Հետևաբար, Նախագծով, Նախագծի հիմնավորմամբ և Նախագծին կից ներկայացված հավելվածներում բոլոր դրույթները միմյանց համապատասխանում են:

